
La Baye de Bilocchi. Il y a plus de 120 hommes
dans ce fort bien auec 12 pieces de Canon, et autant
de pierriers braqués sur les bastions; Il n'y a que les
Chalouppes, et le trauersier qui ne porte pas 100
tonneaux qui puissent entrer dans cette Baye, les
vaisseaux les peuuent approcher que de 5 lieués et
demeurent a la rade deuant une Isle, ou il y a bon
moiiillage, et qui s’appelle I'Isle des vaisseaux; Il
n'y a point de ports dans tout ce pays que celuy des
Pansacolas, dont les Espagnols se sont emparez, et
ou ils ne S’estoient etablis que 3 semaines auant que
Mr. D’Iberuille fut arriué a la Coste. Le Fort de
Bilocchi, n’est eloigné que de 30. Lieués de celuy
des Espagnols; l'entreprise du Gouuerneur luy
reussit mal l'année passée. s’estant auancé auec
deux nauires, il fut surpris de trouuer 4 gros vais-
seaux a la rade, et une forte garnison au Fort. Il
dit par galanterie a nos Officiers qu'il visitoit la coste
pour en Chasser les Anglois. Mons'. d’'Iberuille qui
visitoit le Mississipi auoit auerti de se menager auec
les Espagnols et de bien receuoir le Gouuerneur s'il
venoit a son bord, selon l'ordre qu'il en auoit luy
méme de la Cour; Il fut regalé magnifiquement,
viue le Roy de france, viue le Roy d’Espagne, viue
Mr. d’'Iberuille auec quantité de volées de Canon, et
en partant il laissa une lettre pour M. d'Iberuille
C’estoit ses oppos®™. dont il scauoit bien qu'on se
mocqueroit, a peine efit il quitté nos vaisseaux, quil
fut pris en pleine mer d’un coup de Vent qui fit ou-
urir et perdre son vaisseau. Ilse sauua dans une Cha-
loupe auec peu de gens et reuint a nos vaisseaux.
Nos Officiers faisant paroitre auoir plus de déplaisir
qu'ils n’en auoient, le Treceurent parfaitement



